Нэһилиэк күнүн сценарийа
Буолар күнэ: сэтинньи ый 4 күнэ, 2016с.
(Музыка)
                                          Үрүӊ көмүс кыырпа5ынан
Үрүлүйэ сүүрэр уулаах.
Байанайдаах  халыӊ тыанан
Халыӊ курдуу  куустарыылаах.

Үрдүк күннээх Үөдэй сирэ
Кэпсээннээ5эр өссө кэрэ.
Кыһыл көмүс биһилэхтии
Кылбачыгас дьикти кыыстаах.

Толбонурар  хара  киистии
Дьоһун - мааны хаһаайкалаах.
ϴрүү дьоллоох Үөдэй сирэ
ϴйүм – санаам тиэрдэр сирэ.

Олоӊхо5о кэпсэнэрдии
Олус тэтим уолаттардаах.
Кэскиллээ5и түмэн кэпсиир
Бастыӊ - мааны кырдьа5астаах.

Төлкө түстүүр Үөдэй сирэ
Төрдүм – ууһум түмсэр сирэ.

(Фанфары)








Ыытааччы: Үтүө киэһэннэн күндү биир дойдулаахтарбыт! 
«Киһиэхэ төрөөбүт дойдута төрөппүт ийэтин кэриэтэ…» диэн Саха Народнай суруйааччыта Семен Данилов строкалара ырыа буолан уос номо5уттан туспэттэр. Төрөөбүт үөскээбит төрүт түөлбэбит барахсан, ханнык да атын сиртэн ураты кэрэ, чугас. Хаһан да, ханна да сырыттарбыт дойдубутун ахтабыт, саныыбыт. 
Үөдэй  нэһилиэгэ – сананы-үтүөнү кө5үлүүр, үлэни хамнаһы кыайа-хото тутар дьоннордоох, билиигэ-көрүүгэ тардыһыылаах кэнчээри ыччаттаах  улуус нэһилиэктэриттэн биирдэстэрэ. 
Төрөөбүт Үөдэйбит үүнэрин-сайдарын туһугар ыытыллар үлэлэргэ бары  биир киһи курдук, кыралыын улаханныын көхтөөхтүк  кыттабыт. 
2015 сылтан сэтинньи ыйга  Үөдэй олохтоохторо түмсэн «Нэһилиэк күнүн» үөрэ-көтө, өрө көтө5үүлээхтик бэлиэтиибит. Бу күн нэһилиэккэ ыытыллыбыт үлэ отчуота, инники былааннар, бастын үлэлээх  үлэһиттэр  ааттаналлар. 
Күндү дьоммут,  дойдубут инники сайдыытын кэрэһэлиир традиция буолбут нэһилиэкпит күнүнэн итии-истин төлөннөөх э5эрдэ!
Муз.номер: Приветственный танец



















Ыытааччы:  Хас биирдии норуот бэйэтин өйүн-санаатын, сырдык иэйиитин, хомолтотун этэр, кини саргылаах дьыл5атын туһугар турулаһан охсуһар тирэх, тумус оностубут дьоннордоох буолар. Биһиги улууспутугар оннук дьоннортон аан бастакынан буолар дьоллоох Туймаада  а5а  баһылыга, хаӊыл Ханалас халыӊ аймахтарын ыччата Тыгын Дархан. Тыгын бүтүн норуоту түмпүт, государствону олохтуурга дьулуспут өйдөөх-санаалаах, саха норуотун кэскилин иннигэр оло5ун анаабыт  буттууммут киэн туттуута буолар! Кини сырдык аатын үйэтитэн 2016 сыл Хаӊалас улууһугар Тыгын Дархан сылынан биллэриллибитэ. 
Тыгын сылыгар аналлаах   нэһилиэк, улуус иһинэн ыытыллар араас тэрээһиннэргэ  художественнай самодеятельность кыттыылаахтара, олохтоохтор  олус  көхтөөхтүк кытынныллар.  Ол курдук, Далан «Тыгын Дархан» кинигэтин уус-уран аа5ыыга 5 киһи, айар үлэ быыстапкатыгар 6 уран - уус дьоммут кыттан 23 үлэни туруордулар нэһилиэктэр  ыккардыларыгар ыытыллыбыт улуустаа5ы көрүү фестивальга биһиги нэһилиэк 1-кы миэстэ ылла. 
Бу сылга нэһилиэкпит историятын, оло5ун сырдатар кинигэ күн сирин көрдө. «Мин дойдум Үөдэйим» кинигэ Ханалас улууһун  4-с Малдьа5арын утумнуур Үөдэй нэһилиэгин  туһунан кинигэ тахсыыта биһиэхэ  олус  суолталаах бэлиэ, үөрүүлээх бэлэх буолла.  Аа5ааччы киэӊ араӊатыгар ананар бу  кинигэбит ис хоһоонугар Саха сирин национальнай киин архыыбыттан хасыһан булуллубут дьиӊнээх матырыйааллар, араас сыллардаах  хаһыаттар сорох суруйуулара, Улуу Кыайыыны уһансыбыт албан ааттаах буойуннар, үлэһит үтүөлэрин, нэһилиэк  сис  ыалларын,  олохтоох тэрилтэлэр тустарынан дьон-сэргэ ахтыы - суруйуулара киирдилэр. Истиӊ иэйиигэ куустаран дойдубут туһунан айыллыбыт ырыалар – хоһооннор кинигэни  тупсаран, кэм - кэрдии араас сылларын үйэтитэр хаартыскалар ситэрэн биэрдилэр.

Бу дьоро киэһэннэн э5эрдэ тылы ылар а5а баһылыкпыт Латышев Прокопий Петрович.
(Тыл этиитэ: Латышев Прокопий Петрович)

Ыытааччы: Нэһилиэк күнүнэн бар дьонноругар ырыаннан э5эрдэлэрин тириэрдэллэр Родион Ефремов, Эдуард Латышев. 
(Муз.номер: дуэт Латышев Э., Ефремов Р.)


Ыытааччы: 2016 сыл –  Саха Республикатыгар  нэһилиэнньэни тупсарыы сыла. Бу сыл чэрчитинэн нэһилиэкпитигэр тус олорор дьиэни сылааһынан хааччыйыы  программатынан киин сылатар система5а ___ олорор дьиэ холбонно,  3 ыал аныгылыы толору хааччыллыылаах дьиэлэннилэр. 
Ону таһынан  «Мин Сахам сирэ – 21-с үйэ5э» диэн үтүө дьыала хамсааһынынан 35 миэстэлээх о5о сада тутулла турар уонна эдэр исписэлиистэргэ анаммыт 4 квартиралаах дьиэ тутулларыгар анаан тутуу матырыйаала  бу күннэргэ кэллэ.

«Бастыӊ тэлгэһэ» номинацияны туттарарга тыл барар олохтоох дьаһалта5а.
(Вручение номинации «Лучший двор»)

Ыытааччы: Алыптаах ырыаннан э5эрдэтин тириэрдэр Владимир Филиппов.

(Муз.номер: Филиппов Владимир)

Ыытааччы: Быйыл тыа хаһаайыстыбатын өттүгэр көрдөрүүбүт хайда5ый диир буоллахха: нэһилиэккэ 323 төбө сүөһү баар, сылгы ахсаана 429. Үрүӊ илгэни государство5а туттарыы былаана туолла, ол курдук 120 тонна үүт туттарылынна. Хортуоппуй 4500 центнер хостонно, 9640 центнер от оттонно.
Ити курдук нэһилиэк дьоно-сэргэтэ таһаарыылаахтык үлэлээн-хамсаан кыстыкка этэннэ киирдибит.
Түгэнинэн туһанан туруу үлэһит дьоммутун нэһилиэк күнүнэн э5эрдэлиибит. Түбүктээх үлэ5ит өрүүтүн да5аны үтүө түмүктээх буоллун!

(Вручение подарков с/х производителям)

Ыытааччы: Үөдэйбит нэьилиэгэр хоро5ор муостаахпыт хонуу, хотон мунунан хото5остуу субуллан, урун илгэни уруйэлии суурдэн аспыт-уелбут дэлэйдин, арыы-сыа алла турдун диэн ба5а санаабыт бастынын этэбит!

Ыытааччы: Бүгүӊӊү дьоро киэһэнэн эһигини э5эрдэлиир Эдуард Латышев

(Муз.номер Латышев Эдуард)

Ыытааччы: Күндү до5оттор, быйыл сайын инники кэскили кэрэһэлиир, үтүө төлкөнү түстүөхтээх, элбэ5и эрэннэрэр кэнчээри ыччаппытыгар, эмдэй-сэмдэй о5олорбутугар анаан спортивнай площадка тутуллан үлэ5э киирдэ.  Площадка тутулларыгар төһүү күүһүнэн нэһилиэк эдэр ыччата буолла.
Күүс-көмө буолбут күндү дьоммутугар махтанабыт уонна тылы биэрэбит «А5алар түмсүүлэрин» салайааччытыгар Иван Иванович Филипповка.
(Слово Филиппов И.И.)
Ыытааччы: Эдэрдии эйэ5эс э5эрдэтин тириэрдэр Родион Ефремов

(Муз.номер Ефремов Родион)

Ыытааччы: Бүгүӊӊү кэрэ-бэлиэ  күӊӊэ истин-иьирэх иэйиилээх э5эрдэбитин  тириэрдэбит нэһилиэкпит үбүлүөйдээх үтүө-мааны дьонугар. Сир  үрдүгэр  баар  бары  үтүөнү-кэрэни, уйгуну-быйаны ба5аран туран тылы биэрэбит  
- олохтоох оскуола директорыгар Прокопий Валентинович Самсоновка
(Слово Самсонова П.В.)
- тылы ылар _________________________________________________

Ыытааччы: Саха дьонун өйдөбүлүнэн, киһи барахсан бу Орто туруу-бараан дойдуга кэлбит анала – ыал буолуу, алаһа дьиэни тэринии. Бүгүӊӊү дьоро киэһэ5э э5эрдэлиибит Уруу үбүлүөйдээх үтүө-мааны ыалларбытын:
25 сыл бииргэ олорбут үрүӊ көмүс сыбаайбалаах-
Анастасия, Прокопий Латышевтары, 
Ирина, Юрий Радыктары
Чөмчүүк сыбаайбалаах-
Изольда, Винокур Асекритовтары,
Елена, Владимир Филипповтары.
Болотуна сыбаайбалаах-
Тамара Николаевна, Виталий Ефставьевич Кузьминнары,
Татьяна Андреевна, Дмитрий Дмитриевич Кельциновтары,
Аниья Дмитриевна, Владимир Егорович Филипповтары.
Таптал бэлиэтэ рубин сыбаайбалаах-
Надежда Дмитриевна, Дмитрий Афанасьевич Герасимовтары,
Лидия Владимировна, Роман Афанаьевич Герасимовтары,
Галина Степановна, Александр Александрович Филипповтары.
Сапфир сыбаайбалаах-
Анна Алексеевна, Семен Васильевич Филипповтары,
Галина Михайловна, Иван Михайлович Филипповтары.

(Вручение подарков)

Ыытааччы: Уостубат тапталгыт уһун үйэлэннин, сарын-сарыӊӊытынан өйөнсөн кыһыл көмүс сыбаайбагытын бэлиэтээӊ. Ыарыы ыалласпатын, тумуу тумуннун, чугас дьоӊӊут. аймахтаргыт, о5олоргут, сиэннэргит ситиһиилэринэн, баӄа санааларынан кынаттанан уһуннук, дьоллоохтук олорун диэн алгыспытын аныыбыт уонна үӊкүү-ырыа куттаах дьиэ кэргэн э5эрдэ үӊкүүтүн эһиэхэ аныыбыт

(Муз.номер: «Северный танец»)

Ыытааччы: Манан нэһилиэк күнүн үөрүүлээх чааһын түмүктүүбүт.
Ба5арабыт бар дьоммутугар эрэли, ыраас дууһаны. Куруутун биир киһи курдук, биир санааны ылынан,  төрөөбүт дойдубут чэлгийэ сайдарын туһугар үөрэниэххэ, үлэлиэххэ! 
Көрсүөххэ диэри!

(Муз.номер: Ырыа «Тапталы эрэ бу олоххо», дуэт)



